
 PPA UUM CAS ONLINE: Alam sekitar adalah anugerah Tuhan yang amat bernilai kepada 
kesejahteraan kehidupan. Persekitaran yang bersih membolehkan kita menyedut udara yang 
segar dan membolehkan kita menikmati keselesaan. 
  
Selaras dengan matlamat tersebut, seramai 17 orang pelajar magang/praktikum daripada 
Universitas Komputer (UNIKOM), Bandung, Indonesia dan dua (2) orang daripada Prince of 
Songkhla University (PSU), Thailand telah menjalankan program tanggungjawab sosial dengan 
membersihkan kawasan sekitar pantai Pulau Sayak, Kuala Muda, Kedah. 
  
Program anjuran Pejabat Pembangunan Pelajar dan Alumni College of Arts and Sciences (PPA 
CAS) yang telah dijalankan pada 14 Mac 2017 yang lalu merupakan satu inisiatif untuk 
mengurangkan kadar sampah yang dibuang di kawasan sekitar pantai tersebut. 
  
Dalam ucapan oleh Penolong Pendaftar Kanan PPA UUM CAS, Puan Nooraini@Noorfizani Hj 
Hussein menasihatkan para pelajar supaya menitikberatkan penjagaan kebersihan dan 
pemuliharaan alam sekitar. Setiap individu mestilah mempunyai kesedaran supaya tidak 
membuang sampah merata-rata. 
  
Sepanjang program tersebut, pelajar-pelajar juga turut beramah mesra dengan penduduk 
setempat serta mencuba masakan mereka. Pelajar-pelajar tersebut juga dibawa melawat Tugu 
Peringatan Tsunami di Kota Kuala Muda dan sekitar kawasan Alor Setar. 
  
Sekian.  

